
Annotatsiya. Ushbu maqolada to‘siqsiz turizmni 

strategik rivojlantirishga oid ilmiy-nazari yondashuvlar 

o‘rganilgan, kelajakda to‘siqsiz turizmni barqaror 

rivojlantirish rejasi ishlab chiqilib, amalga oshirilishida 

bajarilishi lozim bo‘lgan ishlar yuzasidan taklif va tavsiyalar 

keltirilgan. 

Kalit so‘zlar: turizm, turizm bozori, to‘siqsiz turizm, 

to‘siqsiz muhit, startegiya, strategik reja, barqaror rivojlanish. 

Аннотация. В данной статье исследованы научно-

теоретические подходы к стратегическому развитию 

безбарьерного туризма, разработан план устойчивого 

развития безбарьерного туризма на перспективу, а также 

даны предложения и рекомендации по работе. будет 

осуществляться. 

Ключевые слова: туризм, туристический рынок, 

безбарьерный туризм, безбарьерная среда, стратегия, 

стратегический план, устойчивое развитие. 

Annotation. In this article, the scientific-theoretical 

approaches to the strategic development of barrier-free 

tourism have been studied, a plan for the sustainable 

development of barrier-free tourism has been developed in the 

future, and suggestions and recommendations have been made 

regarding the work to be carried out. 

Keywords: tourism, tourism market, barrier-free 

tourism, barrier-free environment, strategy, strategic plan, 

sustainable development. 

Kirish. Jahonda turizmni strategik 

rivojlanishdagi munosib o‘rni bilan bir 

qatorda ijtimoiy munosabatlarni 

rivojlantirish maqsadlariga xizmat 

qilishiga alohida e’tibor qaratilmoqda. 

Jahon sayyohlik va turizm tashkilotining 

ma’lumotlariga ko‘ra, “2023-yilda 

turizm xizmatlari sohasining jahon yalpi 

ichki mahsulotidagi ulushi 7,6 %ni 

tashkil qilib, 7,7 trln. AQSH dollariga 

yetgan [6]. Jahon miqyosida bugungi 

kunda turizm sohasini innovatsion 

hamda strategik rivojlantirish, yangi 

bo‘sh ish o‘rinlarini yaratishda turizm 

infartuzilmasini shakllantirish, soha 

imkoniyatlarini oshirish, shuningdek, 

mamlakatimizda turizmni 

rivojlantirishning strategik maqsadlari 

tizimida turli toifadagi iste’molchilar 

uchun turizm xizmatlaridan foydalanish 

imkoniyatini ta’minlash va ularga qulay 

shart-sharoitlarni yaratish ustuvor 

ahamiyatga ega. 

Yangi O‘zbekistonni barpo etish 

sharoitida “O‘zbekiston – 2030” 

strategiyasida “To‘siqsiz turizm dasturi 

doirasida har bir viloyatdan yiliga 1000 

nafardan nogironligi bo‘lgan shaxslar 

uchun Samarqand, Buxoro va Xivaga 

bepul sayohatlarini tashkil qilish” [1], 

to‘siqsiz turizm infratuzilmasini 

rivojlantirish va ularning sayohat 

qilishlari uchun qulay shart-sharoitlar 

yaratish maqsadida “to‘siqsiz turizm 

yo‘nalishida yaratilgan imkoniyatlarni 

namoyish etuvchi foto va videoroliklar 

tayyorlash va televideniya orqali bepul 

yoritish” [2] kabi vazifalarning belgilab 

berilganligi mazkur sohani strategik 

rivojlantirishga oid ilmiy-tadqiqot 

ishlarni olib borishni taqozo etmoqda. 

Mavzuga oid adabiyotlar tahlili. 

To‘siqsiz turizm tushunchasi bir nechta 

iqtisodiy lug‘atlarda quyidagicha 

izohlangan: “to‘siqsiz turizm - doimiy 

yoki vaqtinchalik jismoniy 

cheklovlardan qat’iy-nazar, hamma 

uchun ochiq bo‘lgan turizmdir”. Ushbu 

kategoriyaga bir nechta xorijiy 

iqtisodchi olimlar: S.Ray, S.Darsi, 

T.Dikson, A.D.Bavelskiy, G.I.Zorina, 

A.A.Ruchina kabilar o‘zlarining ta’rif, 

tasnif va tavsiflarini ishlab chiqishgan. 

Jumladan, turizm sohasining 

asoschilaridan biri Skott Raynning 

fikriga ko‘ra, “to‘siqsiz turizm – bu 

nogironlarning zamonaviy jamiyatga 

ijtimoiy integratsiyalashuvidir. 

Shuningdek, to‘siqsiz turizmni tashkil 

etish turizm sohasini rivojlantirish 

jarayonini anglatadi ya’ni, turistik 

markazlar va turistik ko‘rgazma 

obyektlari infratuzilmasini barcha 

odamlarning turli ehtiyojlariga 

moslashtirish nuqtai-nazaridan hamma 

uchun turizm mavjudligini nazarda 

tutadi. Bular: nogironlar, vaqtincha 

jismoniy imkoniyati bo‘lgan odamlar, 

qariyalar, ularning vasiylari va oila 

a’zolari [5]. S. Darsi va T.Diksonning 

“Turizmga butun davlat turmush tarzi 

yondashuvi” ilmiy maqolasida quyidagi 

tavsif berilgan: “to‘siqsiz turizm - 

jismoniy imkoniyatlari cheklanganlar, 

nogironligi borlar yoki yoshidan qat’iy 

nazar, barcha odamlar uchun ochiqdir. 

Foydalanish mumkin bo‘lgan turizm 

nogironlarga jumladan, cheklangan 

harakat, ko‘rish, eshitish va boshqa 

kognitiv qobiliyatlar turistlar uchun 

mustaqil faoliyat yuritish imkonini 

beradi. Bu ta'rif barcha odamlarga, shu 

jumladan bolalar aravachasida sayohat 

qilayotganlar, nogironlar va qariyalarga 

ham tegishlidir” [3]. Bundan tashqari, 

rus iqtisodchi olimlaridan 

A.D.Bavelskiy, G.I.Zorina va 

A.A.Ruchinalarning ilmiy ishlari 

alohida qiziqish uyg‘otadi. Ushbu 

olimlar quyidagi ta’rifni beradilar: 

“to‘siqsiz turizm (foydalanish mumkin 

bo‘lgan muhit)- bu fuqarolarning barcha 

toifalari, shu jumladan jismoniy va 

hissiy nuqsonlari bo‘lgan shaxslar ham 

erkin foydalanishi mumkin bo‘lgan 

turizm (muhit) elementlaridir. Keng 

ma’noda to‘siqsiz turizmni ijtimoiy 

hodisa, nogironlarni reabilitatsiya qilish 

va jamiyatga integratsiya qilish shakli 

sifatida tushunish kerak” [4]. Bizning 

fikrimizcha, “to‘siqsiz turizm - bu 

xizmatlar ishlab chiqarish va iste'mol 

qilish jarayonida yuzaga keladigan 

munosabatlar bo‘lib, to‘siqsiz turizm 

xizmatlari iste’molchilari, nogironlar va 

harakatlanish imkoniyati cheklangan 

shaxslarga xizmat ko‘rsatadigan 

tashkilotlar, mintaqaning resurs 

salohiyati va turizm infratuzilmasi, 

tashkiliy va iqtisodiy kabi o‘zaro bog‘liq 

elementlarni o‘z ichiga olgan murakkab 

ijtimoiy-iqtisodiy tizim hisoblanadi.  

Tadqiqot metodologiyasi. 

Tadqiqotning ilmiy-nazariy asosini 

turizm sohasini, jumladan, to‘siqsiz 

turizmni strategik rivojlantirishga oid 

ilmiy izlanishlar tashkil etadi. Tadqiqot 

jarayonida dialektik, abstrakt-mantiqiy 

tahlil, qiyosiy tahlil va tizimli yondashuv 

kabi usullardan foydalanilgan. 

Tahlil va natijalar. To‘siqsiz 

turizmni rivojlantirish strategiyasini 

shakllantirish tamoyillari to‘siqsiz 

turizmning o‘ziga xos xususiyatlarini 

hisobga olgan holda, umuman turizmni 

rivojlantirish strategiyasini ishlab 

chiqishga hamda fundamental 

yondashuvga asoslanishi maqsadga 

muvofiq. 

Quyidagi 1-rasmda turizm bozori 

elementlarining oʻzaro taʼsirini hisobga 

olgan holda toʻsiqsiz turizmni strategik 

rivojlantirishning rejasini taklif etdik, 

mazkur strategik rejaning amalga joriy 

etilishi to‘siqsiz turizmning 

multiplikativ rivojlanishini taʼminlaydi. 

To‘siqsiz turizmni strategik 

rivojlantirish rejasida bir nechta asosiy 

vazifalar belgilab berilgan bo‘lib, ular 

quyidagilardan iborat: 

– to‘siqsiz shahar va turistik 

infratuzilmani rivojlantirishda hududiy 

hokimiyat tashkilotlarining rolini 

oshirish; 

– to‘siqsiz turizm xizmatlarini 

ko‘rsatuvchi tadbirkorlik tuzilmalarini 

ham davlat ham xususiy moliyalashtirish 

manbalari hisobidan rag‘batlantirish; 

– to‘siqsiz turizm xizmatlari 

iste'molchilarini eng so‘nggi sifatli, aniq 

va to‘g‘ri ma’lumotlar bilan ta’minlash. 

 

 

 

 

 

 

 

 

 

 

 

 

1-rasm. To‘siqsiz turizmni strategik rivojlantirish rejasi 

To‘siqsiz turizmni strategik rivojlantirish rejasi 

To‘siqsiz turizm sohasida geoinformatikani 

rivojlantirish strategiyasi 

To‘siqsiz turizmning xavfsizligi strategiyasi 

To‘siqsiz turizm sohasida tadbirkorlik 

sektorini rivojlantirish strategiyasi 

Muhandislik yordamini 

rivojlantirish, takomillashtirish va 

to‘siqsiz muhitni yaratish strategiyasi 

Nogironligi bo‘lgan shaxslarni 

ijtimoiy-iqtisodiy qo‘llab-quvvatlash 

darajasini oshirish strategiyasi 

To‘siqsiz turizmni strategik 

rivojlantirish rejasi turizm sohasini 

barqaror, raqobatbardosh rivojlanishini 

ta’minlashga xizmat qiladi. Shu sababli, 

bizning fikrimizcha, to‘siqsiz turizmni 

strategik rivojlantirish rejasi turizm 

sohasini rivojlantirishning umumiy bosh 

strategiyasi hamda dasturiga kiritilishi 

maqsadga muvofiq deb hisoblaymiz. 

Ushbu jarayonlarning chuqur 

integratsiyaga kirishishi resurslardan 

foydalanish bilan bog‘liq har qanday 

muammolarni bartaraf qilishga xizmat 

qiladi va turizm xizmatlarining barcha 

iste’molchilari: nogironlar, jismoniy 

harakati cheklanganlar, yoshidan qat’iy 

nazar insonlarning ehtiyojlarini 

qondirishni ta’minlaydi. Shuningdek, 

to‘siqsiz turizmni strategik rivojlantirish 

rejasi qisqa vaqt ichida moslashuvchan 

bo‘lishi va ekologik o‘zgarishlarga 

tayyor turishi lozim.  

To‘siqsiz turizmni strategik 

rivojlantirish rejasi har bir element 

o‘rtasidagi funksiyalar chegaralanishini 

ta'minlash uchun birinchi navbatda 

to‘siqsiz turizm bozorining asosiy 

funksiyalarini ajratib ko‘rsatish kerak: 

– to‘siqsiz turizmning turistik 

mahsulotiga kiritilgan qiymat va undan 

foydalanish qiymatini realizatsiya qilish; 

– turistik xizmatlarni iste’molchi 

(turist)larga olib kelish jarayonini 

turistik tashkilotlarning o‘zlari ham, 

yagona muvofiqlashtirish markazini 

yaratish orqali amalga oshirishni tashkil 

etish; 

– to‘siqsiz turizm xizmatlarini 

ko‘rsatuvchi tashkilotlarning samarali 

faoliyat yuritishini iqtisodiy 

rag‘batlantirish; 

– taklif etilayotgan xizmatlar 

sifatini oshirish va turlarini ko‘yaptirish, 

– turistik xizmatlarni iste’molch 

(turist)lar talabiga mos ravishda ishlab 

chiqarish. 

To‘siqsiz turizmni strategik 

rivojlantirish rejasi turistik mahsulotga 

(davlat - xususiy biznes), (iste'molchi - 

sayyohlik kompaniyasi), pul oqimlari va 

turistik mahsulot oqimi uchun pul 

ayirboshlash uchun - turistik xizmatga 

bo‘lgan talab va taklifni muvozanatlash 

uchun iqtisodiy dastaklarning harakat 

tizimidir. Mazkur startegik rejaning 

samaradorligida turistik xizmatlar va 

mablag‘lar aylanmasi muhim o‘rinni 

egallaydi. Bundan tashqari, to‘siqsiz 

turizm xizmatlari iste’molchilari, turistik 

tashkilotlar hamda turizmning boshqa 

ishtirokchilari o‘rtasida yuzaga 

keladigan iqtisodiy va huquqiy 

munosabatlar tizimini ham 

takomilashtiradi. Shuningdek, turizm 

bozori va turistik mahsulotlarning 

harakat oqimining yo‘nalishini, to‘siqsiz 

turizmni rivojlantirishga yo‘naltirilgan 

investitsiyalar va turizm faoliyati 

daromadlaridan byudjetga pul 

tushumlarini ko‘rsatib beradi. 

Bizning fikrimizcha, to‘siqsiz 

turizmni strategik rivojlantirish rejasi 

quyidagi tarzda amalga oshirilishi 

maqsadga muvofiq deb hisobladik: 

birinchidan, to‘siqsiz atrof-muhit 

va to‘siqsiz turizmni rivojlantirish 

bo‘yicha strategik dasturini ishlab 

chiqish ya’ni, iqtisodiy jarayonlar 

nuqtai-nazaridan to‘siqsiz muhitni 

shakllantirish, tadbirkorlik tuzilmalari va 

to‘siqsiz turizm xizmatlari 

iste’molchilarini qo‘llab-quvvatlash, 

shuningdek, mazkur tashkiliy dasturlarni 

amalga oshirish uchun davlat 

byudjetlardan pul ajratmalari amalga 

oshirish, to‘siqsiz turizm sohasida zarur 

qonunchilik bazasi shakllantirish; 

ikkinchidan: turistik firma yoki 

turizm bozorining hamkorlari to‘siqsiz 

turizm xizmatlarini ko‘rsatishni tashkil 

etish; 

uchinchidan, to‘siqsiz turizm 

xizmatlarini ko‘rsatuvchi firma va 

tashkilotlar uchun soliq imtiyozlari tizimini 

ishlab chiqish va uni amalga oshirish; 

to‘rtinchidan, to‘siqsiz turizm 

xizmatlarini ko‘rsatuvchi firma va 

tashkilotlar uchun soliq chegirmalarini 

amalga oshirish; 

beshinchidan, hududiy davlat 

organlari to‘siqsiz turizmni rivojlantirish 

dasturiga muvofiq to‘siqsiz turizm 

xizmatlari iste’molchilarining ayrim 

toifalarini moliyaviy qo‘llab-quvvatlash 

(subsidiyalar, birgalikda moliyalashtirish 

dasturlari, ta’tilni tekshirish tizimi)ni joriy 

etish; 

oltinchidan, xususiy investorlar 

davlat-xususiy sheriklik asosida to‘siqsiz 

turizm bozorida faoliyat yurituvchi 

tashkilotlar va sayyohlik korxonalari 

moliyaviy yordam ko‘rsatish; 

axborot markazlari (ATM) negizida 

to‘siqsiz turizmni rivojlantirish bo‘yicha 

yagona muvofiqlashtirish markazi 

nogironlar va jismoniy harakati cheklangan 

shaxslarga maslahat xizmatlarini 

ko‘rsatishni joriy etish. 

Xulosa va takliflar. To‘siqsiz 

turizmni jadal sur’atlarda va barqaror 

rivojlantirish uchun turizm sohasida bir 

nechta ishlarni amalga oshirish muhim deb 

topdik. Bular quyidagilardan iborat: 

strategik boshqaruvni joriy etish; to‘siqsiz 

turizm sohasidagi huquqiy bazani 

takomillashtirish va to‘siqsiz muhitni 

ta’minlashda asosiy normativ-huquqiy 

hujjatlarga o‘zgartirishlar kiritilishi; 

to‘siqsiz turizmni strategik rivojlantirishga 

ta’sir qiluvchi omillarni aniqlash va ularni 

o‘ziga xos xususiyati nuqtai-nazardan 

tasniflash; to‘siqsiz turizmda davlat-

xususiy sheriklik yo‘lga qo‘yish va strstegik 

yo‘nalishlarni belgilab olish; to‘siqsiz 

turizmni strategik rivojlantirishni 

tavsiflovchi turistik oqim dinamikasi va 

baholash ko‘rsatkichlari tizimini 

shakllantirish; to‘siqsiz turizm 

infratuzilmasini rivojlantirishning 

tavsiflovchi ko‘rsatkichlar tizimini 

shakllantirish; to‘siqsiz turizmni strategik 

rivojlantirish samaradorligini tavsiflovchi 

ko‘rsatkichlar tizimini shakllantirish va 

ularni hisoblash metodikasini ishlab 

chiqish. Nazarimizda, yuqorida keltirilgan 

taklif va tavsiyalar asosida kelajakda turizm 

sohasini shuningdek, to‘siqsiz turizmni 

rivojlantirishda ko‘zlagan maqsadlarga 

erishish mumkin.  

